
          Nuuk, ulloq Septembarip 12-t 2016 

 

Inatsisartut suleriaasiat § 37 malillugu, immikkoortoq 1 naapertorlugu matumuuna Naalakkersuisunut 
apeqqutit imaattut saqqummiuppakka: 

Naalakkersuisunut apeqqutit: 

1. Naalakkersuisut kikkut tamat oqartussaanerat Inatsisartullu aalajangiisinnaassuseqarnera 
mangiarniarlugu siunertaqarpaat? 

2. LH siunnersorti kikkunukua pilersitaat qanorlu Namminersorlutik Oqartussanut 
attuumassuteqarpa? Kikkunuku inuttalersuisimasut? 

3. Qanoq suliffeqarfimmut sunalu tunngavigalugu suleqatigiittoqalernikuua?  
4. Naalakkersuisut qanoq kinguneqartitsiniarpat? 

 (Inatsisartunut Ilaaasortaq Per Rosing-Petersen, Attaviitsoq) 

 

Tunngavilersuut: 

Makkua tusagassiorfinni saqqummersinneqartut ilumoorpaata, taava kikkut tamat oqartussaanermik 
isiginninnerput Naalakkersuisunik mangiarneqarluni aallartereersimavoq. Uani qulaani pineqartumi 
erserpoq, aammalu mittarfiliorniarnermut atatillugu Inatsisartut aalajangiisinnaassuseqarnerat 
avaqqunniarlugu A/S-iliorneq ernumanaqaaq. Isumaqarluinnarpungalu Inatsisartut inuiaqatigiillumi 
ersarissumik Naalakkersuisuniit nassuiaaffigineqartariaqartut susoqarneranik. Aammalu 
qulakkeertariaqaraat kukkusoqarsimappat tamanna kinguneqartinneqartariaqartoq. 

Kissaatigaara apeqqutikka, suleriaaserput malillugu, ullut qulit iluanni akineqassasut. 


